
«Толькі тады веды робяцца нашым сталым набыткам, калі мы прыходзім да іх, здабыаем іх самі”  Я.Колас                                   
План урока.
I. Арыентацыйна-матывацыйны этап

   1. Арганізацыйны момант 
   2. Матывацыя

   3. Актуалізацыя ведаў(красворд)

II. Аперацыйна-навучальны этап
1. Фізічная дыктоўка

2. Тлумачэнне новага матэрыялу
3. Прагляд слайдаў

4. Фізкультхвілінка 

5. Эксперыментальнае заданне 

6. Выкананне  якасных і колькасных задач   

7. Прагляд слайдаў 

III. Кантрольна-карэкцыйны этап

1. Тэст

2. Самаправерка

3. Карэкцыя памылак

IV. Рэфлексія
Тэма: Механічная работа. Адзінкі работы.
Мэта ўрока:

- плануецца, што ў канцы ўрока вучні будуць ведаць пра механічную работу,  як новую фізічную велічыню і яе фізічны сэнс;

- навучацца знаходзіць значэнне работы вызванай дзеючай сілай ў канкрэтнай сітуацыі.

- змогуць у ходзе ўрока паўтарыць, засвоіць і замацаваць новыя веды.

Задачы выхавання і развіцця:
-спрыяць развіццю пазнавальных інтарэсаў, інтэлектуальных і творчых здольнасцяў у ходзе ўрока ;

-стварыць умовы для развіцця творчых і даследчых навыкаў, фарміраваць уменні вылучаць галоўнае, супастаўляць, рабіць вывады; развіваць мову вучняў, удасканальваць інтэлектуальныя здольнасці; уменне рашаць трэніровачныя задачы;
-спрыяць фарміраванню навуковага светапогляду,  стварыць умовы для павышэння цікавасці да вывучаемага прадмету.
Абсталяванне: камп'ютар, прэзентацыя, карткі з заданнямі, дынамометры, брускі, вагі, штатыў.
Тып урока: урок паведамлення новых ведаў.
Ход урока:
I. Арыентацыйна-матывацыйны этап
Добры дзень! Я рада  бачыць вас у добрым настроі , я спадяюся, што вы  будзеце на ўроку ўважлівымі, актыўнымі.  
Фізік бачыць тое, што бачаць усе: прадметы ,  з'явы. Ён таксама як і ўсе захапляецца прыгажосцю і веліччу навакольнага свету, але за гэтай усім даступнай прыгажосцю яму адкрываецца яшчэ адна прыгажосць заканамернасцяў у бясконцай разнастайнасці рэчаў і падзей.

 Фізік навучыўся разумець прыроду і нават “гутарыць” з ёй. 

У сусвеце няма (m,  P,  F, H )  Мы, людзі, вынайшлі гэтыя паняцці, фізічныя велічыні, адзінкі вымярэння, каб лепш паняць тое, што адбываецца, каб аблегчыць  сваё жыццё. 
2.Вывучэнне новага матэрыялу.
Сёння мы з вамі пазнаёмімся з новай фізічнай велічынёй, адзінкай яе вымярэння. А для таго каб даведацца аб  чым пойдзе гутарка, разгадаем красворд.

Такім чынам, тэма ўрока «Механічная работа. Адзінкі работы». Давайце адкрыем сшыткі і запішым дату і тэму ўрока.
Азнаямленне з мэтай  ўрока
Хоць выйдзі ты  ў белы свет, ці ў поле за аколіцу,

Калі ідзеш за кімсці ў след, дарогу не запомніш.

За тое, куды б ты не патрапіў, і па якім бездаражы

Дарогу тую, што сам шукаў, ніколі не забудзеш!

Мы ўсе гатовы з вамі да працы, да новых адкрыццяў. Нас чакае цікавая работа. 
У штодзённым жыцці пад словам «работа» мы разумеем любую карысную работу будаўніка, інжынера, навукоўца, праграміста, вучня і г.д.
А што азначае для вас слова "работа"? Можаце прывесці прыклады?

Са слоўніка Ст. Даля:

 Работа -  праца, занятак, справа, практыкаванні. Тэрмін работа ўвёў французскі навуковец Ж. Понсэле ў 1826 годзе.
 Але ў фізіцы паняцце работы некалькі іншае. У фізіцы работа гэта фізічная велічыня і яе можна вымераць. Мы з вамі будзем вывучаць механічную работу. Вось некалькі прыкладаў механічнай работы(Слайд)
-рух цягніка пад дзеяннем сілы цягі электравоза;

-пры выстрале з ружжа сіла ціску парахавых газаў выконвае работу – перамяшчае кулю ўздоўж ствала, скорасць кулі пры гэтым павялічваецца.

Што ж мы бачым з гэтых прыкладаў? З гэтых прыкладаў відаць, што механічная работа выконваецца, калі цела рухаецца пад дзеяннем сілы і скорасць яе павялічваецца.
Давайце ўспомнім, што мы ведаем пра сілу(Вучні выконваюць  фізічны дыктант” Устаў прапушчанае слова”.              
Сіла-  прычына змянення _________і____________цела.
Сіла характарызуецца:________________, _______________________ і _________________________.

Сіла абазначаецца літарай____і вымяраецца   ў________. 
Я ведаю сілы:_______,___________,_____________І______________

Сіла цяжару выражаецца формулай_______________
Шлях__________траекторыі, уздоўж якой рухаецца цела.
Шлях вызначаецца па формуле______________
Механічная работа выконваецца і ў тым выпадку, калі сіла, якая дзейнічаючае на цела, памяншае скорасць яго руху. (Прывядзіце прыклады.) Напрыклад, скаціўшыся з гары санкі спыняюцца. Пры гэтым выконваецца механічная работа. Пад дзеяннем сілы трэння скорасць памяншаецца.

Прывядзем такі прыклад. Калі нам неабходна  перасунуць цяжкі шкаф, мы прыкладаем намаганні, але шкаф ў рух не прыходзіць. Значыць,  механічнай работы мы не робім.

Калі ж цела рухаецца без удзелу сіл (па інерцыі) , то і ў гэтым выпадку механічная работа таксама не выконваецца.(Прывядзіце прыклады).
Напрыклад, ракета, якая у космасе ляціць па інерцыі.
Якія ўмовы павінны выконвацца для выканання механічнай работы?

 Для выканання механічнай работы неабходны дзве ўмовы: на цела павінна дзейнічаць сіла і пад дзеяннем гэтай сілы цела павінна рухацца. Чым большая сіла дзейнічае на цела і чым даўжэйшы шлях, які праходзіць цела пад дзеяннем гэтай сілы, тым большая выконваецца работа.

Механічная работа –фізічная велічыня, прапарцыянальная дзеючай на цела сіле і  пройдзенаму шляху. Звернемся да магічнага трохвугольніка.(Слайд)
	Работа = сіла × шлях 

A = F × s


Работу вылічваюць па формуле A = F × s толькі ў тым выпадку, калі напрамак сілы пастаянны і супадае з напрамкам руху цела.

За адзінку работы прымаюць работу, якая выконваецца сілай у 1Н, на шляху роўным 1м. 
Адзінка работы – 1Дж (джоўль)гэта ўніверсальная адзінка, у Дж вывымяраюцца ўсе віды энергіі і  колькасць цеплаты. Работу ў 1Дж можна выканаць, калі апусціць кілаграмовую кнігу на вышыню 10см, ці пракаціць стограмовы цыліндр на адлегласць 1м. 
1Дж = 1 Н · м                           
1 кДж = 1000 Дж               1мДж=0,001Дж
1 МДж = 1000000 Дж,      1мкДж=0,000001Дж.
3. Праца ў сшытках
1.Выразіце ў джоўлях работу:(Заданні замацаваны ў верхніх вуглах сцен класа)
550 мДж= 0,55 Дж      7,2 кДж= 7200 Дж   0,18 МДж=180000 Дж

3000мкДж=0,003 Дж

У далейшым, кажучы пра механічную работу, мы будзем коратка называць яе адным словам – работа.
Настаўнік:  работа можа быць больш за нуль, менш і роўнай нулю.(Слайд 24)

А > 0, калі напрамак руху цела супадае з напрамкам дзеяння сілы на яго.

А < 0, калі напрамак руху цела процілеглы напрамку дзеяння сілы.

А = 0, калі на цела не дзейнічаюць сілы або перамяшчэнне цела роўна нулю, а таксама, калі напрамак  руху перпендыкулярны напрамку дзеяння сілы.
Як вы думаеце ? Ці выконваецца  работа , калі вы з першагага паверху павінны дайсці да сталовай паабедаць? І ці аднолькавая  работа выконваецца, калі вы спускаецеся з 2-га паверха на першы? А хто скажа дадатная гэта работа ці адмоўная выконваецца пры гэтым. І якая сіла выконвае пры гэтым механічную работу?

4. Якасныя задачы(Слайды)
Якія сілы выконваюць работу ў наступных выпадках?

• санкі скочваюцца з гары (цяжару і трэння)

• камень падае вертыкальна ўніз (цяжкасці)

• аўтамабіль спыняецца на гарызантальнай дарозе (трэння)

• стрэл з пнеўматычнай вінтоўкі (сіла ціску паветра)

• згаранне метэарыта ў атмасферы Зямлі (супраціўленне паветра)

         • рух стрэлкі спружынных гадзін (пругкасці і трэння)
Фізкультхвілінка

Паднімае рукі клас–гэта раз,

Павярнулася галава–гэта два,

Рукі ўніз,уперад глядзі–гэта тры,

Рукі ў стораны шырэй развярнулі на чатыры!

З сілай іх прысіснулі да плячэй–гэта пяць,

Усім вучням ціха сесці–гэта шэсць.

5. Эксперымент.
А зараз я прапаную вам правесці эксперыменты. 
1.У кожнага на стале ляжаць драўляная лінейка, брусок з грузам і дынамометр. Прапаную вам знайсці работу якую патрэбна выканаць, для таго каб перамясціць брусок з аднаго края стала на іншы. Зацапіце дынамометр за брусок і перацягніце яго на іншы край стала, пры гэтым на шкале дынамометра мы будзем бачыць значэнне сілы з якой вы ўздзейнічалі на брусок, а затым вымерайце шлях бруска і знайдзіце работу. A = F × s
2. Вызначце работу , якую патрэбна выканаць пры апусканні бруска ўніз на s =30см. A = F × s
3. Вызначыць работу, якую вы павінны выканаць, каб падняць брусок уверх на вышыню s =20см. A = F × s
4.Вызначце мінімальную механічную работу,  выкананай мускульнай сілай рукі пры ўкладцы ў адну вертыкальную стопку  пяці  аднолькавых кніг, якія ляжаць на стале ў адзін рад. A = F × s
6.Давайце паспрабуем прааналізаваць прыказкі пра работу.

Работа не воўк, у лес не ўцячэ.
З гары наўскач, а ў гару хоць плач.

Зверху лёгка кідаць, паспрабуй-ка знізу.

У гару-то сямёра цягнуць, а з гары адзін сапхне. 
6.  Цікава ведаць:

-Ці ведаеце вы, што камар, кусаючы нас, выконвае механічную работу, роўную 0,1мкДж. Работа вельмі маленькая, але ж баліць.

-Як вы мяркуеце, пажылыя людзі,калі ідуць маленькімі крокамі, то выконваюць работу большую, ці меншую?
7.Мудрагелістая задача
 1. Мікіту з  Максімам даручылі вычарпаць бочку вады вядром да самага дна. Мікіта вырашыў схітраваць і прапанаваў Максіму вычэрпваць ваду першым. Калі бочка апусцела напалову, стаў працаваць Мікіта. Зачарпнўшы некалькі вёдзер вады, ён сказаў: "Які ж я дурны, трэба было вычэрпваць першаму!». Чаму так вырашыў Мікіта?
8. Калі пад механічнай работай разумеюць здабытак сілы , якая дзейнічае на цела на шлях, пройдзены целам у напрамку дзеяння сілы, то ў якіх выпадках над мяшком цэменту выконваецца работа?
А) мяшок з цэментам, які ляжыць у кузаве аўтамабіля, рухаецца разам з машынай;

Б) будаўнікі моўчкі цягнуць мяшок з цэментам на трэці паверх;

В) мяшок з  цэментам апускаецца з дапамогай пад’ёмнага крану;
Г) студэнт-практыкант спрабуе адарваць мяшок  з цэментам ад зямлі.
9.Адкажыце «так» або «не».

1.Гіра, падвешаная на шнуры, выконвае механічную работу?

2.Пасажыр, які едзе ў аўтобусе, выконвае механічную работу?

3.Муха, лятаючы па пакоі, выконвае механічную работу?

4.Камп'ютар, рашаючы задачу, выконвае механічную работу?
10. Рашэнне колькасных задач
Першую задачу вучні рашаюць з настаўнікам
1.Вучань 7 класа, вяртаючыся са школы, падняўся на трэці паверх дома, выканаў работу А=3,6кДж. Вышыня паверху h=4м.Маса вучня m=40кг.Вызначце масу рукзака, які нёс на спіне вучань. 

Дадзена: 

m= 40 кг                              Рашэнне:

h=4 м  
n=2

А=3,6кДж                             А=Fs

                                             F=P=mg

Знайсці:  : m 1                           s=h n
                                             A=mghn
                                            m =А/ ghn
m =А/ ghn=3600Дж/10Н/кг*2*4м=45кг,  m 1=45кг-40кг=5кг

Адказ: m 1=5кг
2.На падлозе стаіць скрыня масай 20 кг. Якую работу трэба выканаць, каб падняць скрыню на вышыню кузава аўтамабіля, роўную 1,5 м?

Дадзена: 
m= 20 кг                              Рашэнне:

h=1,5 м                                А=Fs

                                             F=P=mg

Знайсці: А                            s=h

                                             A=mgh

                                             A=20кг 9,8Н/кг 1,5м=300 Дж 
                                             Адказ: А=300 Дж.
11.Дынамічная паўза.
Мы ў ракету дружна селі, (усе прысядаюць)
У космас паляцець хацелі, (падымаюцца, рукі ўверх)
З прыцяжэннем Зямлі (нахілы налева і права)
Мы змагацца не змаглі (нахілы наперад і назад)
Шлём  усім Вам  прывітанне, (памахаць рукамі)
І здароўя пажаданне! (хутка сесці за парту).
6.Самарпаверка .

Зараз я прапаную вам выканаць тэст ,  адказы запісаць у табліцу.                           
         Тэст:

1. Якую работу вывучаюць у фізіцы?

М.        работу рабочага;

Б.         работу інжынера;

А.       механічную работу

2. Дапоўніце сказ "Механічная работа выконваецца толькі тады, калі

А ... на цела дзейнічае сіла.

Б ... цела рухаецца.

Д ... на цела дзейнічае сіла і яно рухаецца пад дзеяннем гэтай сілы.

3. У якім з пералічаных выпадкаў выконваецца механічная работа?

А     Шарык коціцца па гладкаму гарызантальнаму сталу раўнамерна.

З.     Аўтапагрузчык падымае груз

В.    Цагліна ляжыць на зямлі

4.  Як абазначаецца механічная работа?

А    F                    Б.   S.                            І.   A.

5. Для таго, каб вылічыць механічную работу,  трэба...

Н.    сілу памножыць на шлях.

Б.   скласці сілу і шлях

В.   шлях падзяліць на сілу.

6. У якіх адзінках вымяраецца механічная работа?

А.   Н      Б.   Па.          С    Дж

7. У якім выпадку сіла робіць дадатную работу?

А.      Калі напрамак дзеяння сілы супадае з напрамкам руху цела.

Б.     Калі напрамак дзеяння сілы процілеглы напрамку руху цела

Т.     Работа заўседы мае дадатнае значэнне.

8. Ці можа сіла выконваць адмоўную работу?

А.    не можа.

В).    можа, калі напрамак сілы, якая дзейнічае на цела, процілеглы напрамку руху.

В.    можа, калі цела не рухаецца

9. Вылічыце работу, якая выконваецца пры перамяшчэнні цела на  S=4 м пад дзеяннем сілы     F=12 Н
М)    16Дж.        А    48Д      У)   4 Дж
Праверка (Слайд ,  правільныя адказы)

1. А   2. Д    3. З    4. І   5.Н   6.С   7. Т   8. В   9А

	А
	Д
	З
	І
	Н
	С
	Т
	В
	А


12.Дамашняе заданне. 

§ 36, Прапаную вам пабыць навукоўцамі, філосафамі, пісьменнікамі. Напішыце невялікае сачыненне на тэму "Работа".

10. Рэфлексія. (Слайд 32).

13. Вынікі ўрока.
Кожны вучань гаворыць аб тым, ці дасягнуў ён мэты, на колькі добра працаваў.
Настаўнік адзначае моцныя бакі ў выкананні вучнямі заданняў, чаго не хапае, дае парады, як палепшыць.
Вы пазнаёміліся з новай фізічнай велічынёй, праверылі на доследах умовы выканання механічнай работы , а цяпер можна заявіць:
” Гаспажа ПРЫРОДА! Некаторыя Вашы хітрынкі мы адкрылі сёння разам з Гагарынам, Ньютанам, Паскалям, Джоўлям, Понсэле! Вас нельга перахітрыць і абмануць, але Вас можна пазнаць і зразумець, каб жыць з Вамі ў міры і згодзе”
[image: image2.png]



1. Асноўная адзінка шляху ў Международнай сістэме (СІ). 

2. Адзінка вымярэння массы. 

3. Прыбор для вымярэння ціску. 

4. Фізічная велічыня, якая характарызуе хуткасць руху. 

5. Адзінка вымярэння сілы. 

6. Прыбор для вымярэння фізічнай велічыні,  якая характарызуе  ўзаемадзеянне цел. 

2. Картка «Устаў прапушчанае слова» 
Сіла-  прычына змянення _________і____________цела.
Сіла характарызуецца:________________, _______________________ і _________________________.

Сіла абазначаецца літарай____і вымяраецца   ў________. 

Я ведаю сілы:_______,___________,_____________І______________

Сіла цяжару вызначаецца па  формуле_______________

Шлях__________траекторыі, уздоўж якой рухаецца цела.

Шлях вызначаецца па формуле______________

3.Эксперыментальныя заданні:
1.У кожнага на стале ляжаць драўляная лінейка, брусок з грузам і дынамометр. Прапаную вам знайсці работу якую патрэбна выканаць, для таго каб перамясціць брусок з аднаго края стала на іншы. Зацапіце дынамометр за брусок і перацягніце яго на іншы край стала, пры гэтым на шкале дынамометра мы будзем бачыць значэнне сілы з якой вы ўздзейнічалі на брусок, а затым вымерайце шлях бруска і знайдзіце работу. A = F × s

2. Вызначце  работу , якую патрэбна выканаць пры апусканні бруска ўніз на 30см.  A = F × s
3. Вызначыць работу, якую вы павінны выканаць, каб падняць брусок уверх на вышыню 20см. A = F × s

4.Вызначце мінімальную механічную работу,  выкананай мускульнай сілай рукі пры ўкладцы ў адну вертыкальную стопку  пяці  аднолькавых кніг, якія ляжаць на стале ў адзін рад. A = F × s
                 Тэст:

1. Якую работу вывучаюць у фізіцы?

М.        работу рабочага;

Б.         работу інжынера;

А.       механічную работу
2. Дапоўніце сказ "Механічная работа  выконваецца  толькі тады, калі

А ... на цела дзейнічае сіла.

Б ... цела рухаецца.

Д ... на цела дзейнічае сіла і яно рухаецца пад дзеяннем гэтай сілы.

3. У якім з пералічаных выпадкаў выконваецца механічная работа?

А     Шарык коціцца па гладкаму гарызантальнаму  сталу  раўнамерна.

З.     Аўтапагрузчык падымае груз

В.    Цагліна ляжыць на зямлі

4.  Як абазначаецца механічная работа?

А    F

Б.   S.

І.   A.

5. Для таго, каб вылічыць механічную работу,  трэба...

Н.    сілу памножыць на шлях.

Б.   скласці сілу і шлях

В.   шлях падзяліць на сілу.

6. У якіх адзінках вымяраецца механічная работа?

А.   Н

Б.   Па.

С    Дж

7. У якім выпадку сіла робіць дадатную работу?

А.      Калі напрамак дзеяння сілы супадае з напрамкам руху цела.

Б.     Калі напрамак дзеяння сілы процілеглы напрамку руху цела

Т.     Работа заўседы мае дадатнае значэнне.

8. Ці можа сіла выконваць адмоўную работу?

А.    не можа.

В.    можа, калі напрамак сілы, якая дзейнічае на цела, процілеглы напрамку руху.

К.    можа, калі цела не рухаецца

9. Вылічыце работу, якая выконваецца пры перамяшчэнні цела на    S=4 м пад дзеяннем сілы     F=12 Н
М    16Дж.

А    48Дж

У   4 Дж

Самаправерка

